ՀԻՄՆԱՎՈՐՈՒՄ
«Հայաստանի Հանրապետության կառավարության 2021 թվականի ապրիլի 8-ի             N531-Լ որոշման մեջ փոփոխություն կատարելու մասին» ՀՀ կառավարության որոշման նախագծի ընդունման

1. Կարգավորման ենթակա ոլորտի կամ խնդրի սահմանումը
Սույն նախագծով կարգավորման ենթակա խնդիրը՝ Կառավարության 2021 թվականի ապրիլի 8-ի N531-Լ որոշման համապատասխանեցումն է Կառավարության 2021 թվականի նոյեմբերի 18-ի N1902-Լ որոշմամբ հաստատված՝ Կառավարության 2021-2026 թվականների գործունեության միջոցառումների ծրագրին:
1. Առկա իրավիճակը
Կառավարության 2021 թվականի ապրիլի 8-ի N531-Լ որոշմամբ հաստատվել է Քաղաքաշինության բնագավառի զարգացման ռազմավարական ծրագիրը և ծրագրի իրագործումն ապահովող միջոցառումների ցանկը: 
Նշված ցանկի 33-րդ կետով նախատեսված է «Բազմաբնակարան շենքերի պահպանման և շահագործման, արդիականացման (այդ թվում՝ էներգա-արդյունավետության և էներգախնայողության բարձրացման) կանոնների հաստատում» միջոցառումը, որի կատարման ժամկետ է սահմանված 2021 թվականը:
ՄԻջոցառումը տեղ է գտել նաև Կառավարության 2021-2026 թվականների գործունեության միջոցառումների ծրագրի նախագծում:
Վերը նշված կանոնների նախագիծը քննարկվել է շահագրգիռ մարմինների հետ: Հիմք ընդունելով քննարկման արդյունքները և միջոցառումը ևս մեկ անգամ դիտարկելով լիազորող նորմերի վերաբերյալ Սահմանադրության 6-րդ հոդվածի դրույթների և Վարչապետի 2021 թվականի նոյեմբերի 2-ի N02/10.3/37766-2021 հանձնարարականի համատեքստում՝ արձանագրվել է, որ գործող օրենսդրությամբ, մասնավորապես Քաղաքաշինության մասին  օրենքի 10.1 հոդվածի 1-ին մասի 5.1 պարբերությամբ և 16-րդ հոդվածի 16-րդ հոդվածով, նման կանոններ հաստատելու առավել հստակ լիազորող նորմ սահմանված է Քաղաքաշինության կոմիտեի մասով:
Այդ կապակցությամբ, Կառավարության 2021-2026 թվականների գործունեության միջոցառումների ծրագրում միջոցառումը տեղ է գտել «Բազմաբնակարան շենքերի պահպանման և շահագործման, արդիականացման (այդ թվում՝ էներգաարդյունավետության և էներգախնայողության բարձրացման) կանոնների հաստատում Քաղաքաշինության կոմիտեի նախագահի հրամանով» վերնագրով և դրա կատարման ժամկետ է սահմանվել 2022 թվականի հունվարի 3-րդ տասնօրյակը (Կառավարության 2021 թվականի նոյեմբերի 18-ի N1902-Լ որոշման N1 հավելվածի «Քաղաքաշինության կոմիտե» բաժին, կետ 13.1):
1. Կարգավորման նպատակները, ակնկալվող արդյունքը
Կառավարության 2021 թվականի ապրիլի 8-ի N531-Լ որոշման N2 հավելվածով հաստատված՝ Քաղաքաշինության բնագավառի զարգացման ռազմավարական ծրագրի իրագործումն ապահովող միջոցառումների ցանկի 33-րդ կետով նախատեսված միջոցառման վերնագրի և կատարման ժամկետի հստակեցումը և համապատասխանեցումն է Կառավարության 2021 թվականի նոյեմբերի 18-ի N1902-Լ որոշման N1 հավելվածի «Քաղաքաշինության կոմիտե» բաժին, 13.1 կետին:
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը մշակվել է ՀՀ քաղաքաշինության կոմիտեի կողմից:
5. Իրավական ակտի՝ նորմատիվ բնույթի հիմնավորվածությունը
[bookmark: _GoBack]Իրավական ակտը նորմատիվ բնույթ չի կրում:
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում լրացուցիչ ֆինանսական միջոցների պահանջի անհրաժեշտություն չի առաջանում, պետական բյուջեի եկամուտներում և ծախսերում փոփոխություններ չեն սպասվում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կառավարության 2021 թվականի նոյեմբերի 18-ի N1902-Լ որոշման N1 հավելվածով հաստատված՝ Կառավարության 2021-2026 թվականների գործունեության միջոցառումների ծրագրի «Քաղաքաշինության կոմիտե» բաժին, 13.1 կետ:
 


